Governu investe iha area produtivu sei reduas
problema multidimensional

DILI, 10 jullu 2024 (TATOLI)—Diret6r Organizasaun Naun Governamental La’o
Hamutuk, Celestino Gusmao Pereira, hateten Governu deve osan ne’e tenke investe iha area
produtivu hanesan agrikultura hodi redis problema multidimensional no sosiu-ekonomiku
iha rai-laran.

Nia hateten, maske investimentu iha setor agrikola la f6 reseita boot ba Estadu maibé ajuda
oferese solusaun barak.

“Se investe makaas ba iha setor agrikultura, entaun oferese solusaun ba problema
multidimensional no sosiu-ekonémiku sira hanesan insufisiénsia ai-han no konsumu
nasional maioria dependénsia ba importasaun, tanba ita iha osan fundu petroliferu hodi
halo importasaun agora,” Celestino Gusmao Pereira hateten ba Agéncia Tatoli, relasiona ho
jornada orsamental ne’ebé Governu aprezenta ona hodi haree ba iha tetu fiskal ba iha
Orsamentu Jeral Estadu ba tinan 2025 ho montante entre biliaun $1.8 no $1.9, iha nia
kna’ar fatin, Bebora, kuarta ne’e.

Tuir nia, bainhira Timor-Leste iha variedade ai-han ne’ebé sufisiente no iha ai-han ne’ebé
disponivel iha merkadu, povu sira sei hili ho di’ak ai-han no Estadu mos rezolve ona
manutrisaun.

Investimentu iha setor agrikultura katak investimentu ida-ne’e hamosu industria
transformadora ne’ebé bele redis dezempregu iha rai-laran.

Ba timoroan sira-ne’ebé dezempregu bele ba servisu iha industria sira-ne’ebé halo
prosesamentu ba ai-han no ida-ne’e bele ajuda problema dezempregu.

Entaun, nia dehan, sira-ne’e hotu sei oferese solusaun gradualmente ba problema
multidimensional ba Timor-Leste iha tinan barak nia laran.

Investimentu iha setor agrikultura, satide, edukasaun no turizmu ne’e importante tebes
tanba sei kontribui reseita kiik ba Estadu maibé f6 solusaun ba problema esrutural iha
rai-laran.

Setor produtividade sira seluk, la f6 reseita alternativa ba iha fundu petroliferu tanba fundu
petroleo ne’e faan lalais, maibé setor produtivu sira-ne’e f6 solusaun gradual ba iha
problema sira rai-laran.

Nia garante, kada tinan mak Governu Timor-Leste investe iha setér sira-ne’e aumenta
beibeik, bele hasai problema estruturél sira hanesan temi iha leten ne’e.

Aleinde ne’e, nia sujere Governu bele investe iha rekursu bee no saneamente, irrigasaun,
infraestrutura eskolar hanesan harii biblioteka no laboratéiu atu estudante sira bele hetan
koniesimentu sientifiku.

“Orsamentu tenke aumenta iha setor produtivu, hanesan agrikultura, bee no agrikultura
2,2% hamutuk 18% iha tinan 2024, maibé tenke aumenta iha kapital dezenvolvimentu
tanba osan sira-ne’e maioria iha bens no servisu,” nia dehan.

La’o Hamutuk sujere instituisaun Estadu presiza halo
ezersisiu ba despeza la nesesariu

DILI, 11 jullu 2024 (TATOLI)—Diretor Organizasaun Naun Governametal La’o Hamutuk,
Celestino Gusmao Pereira, sujere ba instituisaun Estadu atu halo ezersisiu hodi redts despeza la
nesesariu hanesan atividade serimonial no viajen iha Orsamentu Jeral Estadu (OJE) 2025 nian.

“Governu rekofiese realidade ida-ne’e, katak iha problema barak. Kada ajénsia no institutu pabliku
sira-ne’ebé benefisia orsamentu Estadu nian bele halo ezersisiu ba orsamentu jeral Estadu ba 2025
ba despeza sira desnesesariu, liuliu iha bens no servisu ba atividade serimonial, viajen sira ba rai-
li'ur no munisipiu, tenke hili entre prioridade sira-ne’ebé ita define urjénsia,” Diretér La’o
Hamutuk, Celestino Gusmao Pereira, hateten ba Agéncia Tatoli, iha nia kna’ar fatin, Bebora, kuarta
(10 jullu 2024) ne’e.

Nia esplika, iha jornada orsamental ne’ebé aprezenta iha Ministériu Finansa foin lalais ne’e, sira
aprezenta situasaun sosiu ekonomiku, inflasaun, importasaun, pobreza, reseita Estadu,
makroekonomiku no finansa Estadu nian inklui previzaun ba senariu fiskal no define prioridade
nasionél ba 2025 ho tetu fiskal biliaun $1,8 no $1,9.

“Tha aprezentasaun ne’e, hatudu mai ita atu redefine ita-nia planu politika orsamental tuir realidade
ne’ebé ita-nia rain iha, kona-ba sofre manutrisaun ne’ebé kroniku, pobreza multidimensional,
dezempregu, insufisiénsia ai-han, servisu pibliku ne’ebé fraku despeza orsamentu Estadu nian,” nia
dehan.

Tanba, nia dehan, fundu petroliferu ne’e mak Timor-Leste investe iha merkadu finanseiru
internasiondl no husi ne’eba mak uza ba orsamentu jeral Estadu ne’e.

Nia dehan, iha 2036, fundu petroliferu bele hotu ka iha tinan entre 10-12 mai, se gastu ba iha
despeza husi OJE ne’ebé halo levantamentu kada tinan ho montante ne’ebé boot.

“Ministériu Finansa mos halo ezersisiu no organiza didi’ak hodi bele poupa didi’ak ita-nia
finansiamentu ba kada setor sira, atu iha kbiit ba set6r importante ne’e. Segundu, tenke redefine ita-
nia investimentu, tanba realidade agora ne’e ita-nia gastu barak liu ba iha despeza konsumu,
administrativu, subsidiu sira hanesan ba veteranu, pensaun vitalisia, salariu no regalias ba rejime
espesial sira-ne’ebé la’o iha instituisaun Estadu sira-ne’ebé regula ona iha lei,” nia hateten.

Ida-ne’e, nia dehan, la’6s dehan labele halo revizaun ba lei hodi haree ba iha prosedimentu sira-
ne’ebé implika no posibilita ba gastu la nesesariu hodi poupa osan uitoan ne’ebé iha, hodi nune’e TL
iha kondisaun finanseiru tanba ida-ne’e kondisaun minimu atu poupa orsamentu jeral Estadu.

Fundu petroliferu tenke sai oportunidade finansial no politika orsamental atu harii kondisaun
mininmu no harii ekonomia produtivu no renovavel ne’ebé sustentavel, ida-ne’e neineik bele
oferese solusaun adekuadu ba problema estrutural ne’ebé eziste iha nasaun ne’e.

Tuir relatériu husi Banco Sentral Timor-Leste, iha primeiru trimestral ne’e fundu petroliferu iha
biliaun $18.5, ida-ne’e tenke sai oportunidade politika orsamental iha pais atu harii aliserse
ekonomia ne’ebé forte no harii kapital umanu, no dezenvolvimentu ne’ebé forte iha set6r hotu-hotu.

“Setor agrikultura, bee no saneamentu, setor industria transformadora rekursu umanu ne’e rasik.
Sira-ne’e hotu, ita hanoin, presiza uza oportunidade finanseiru ne’ebé ita uza uitoan de’it. Ida-ne’e
mak ita harii aliserse ekonomia ne’ebé forte, tanba oportunidade ida-ne’e bele hotu lalais de’it. Se

ida-ne’e oportunidade finansial, ita tenke realiza iha ita-nia rain,” nia dehan.

Se Timor-Leste lakon oportunidade ida-ne’e hodi gasta de’it ba despeza la nesesariu, Timor-Leste
bele lakon tanba laiha ona oportunidade seluk.

